
Муассисаи давлатии таълимии “Донишгоҳи давлатии Хуҷаид ба номи
академик Бобоҷон Ғафуров”

Диссертатсияи Ғаниева Нисолатхон Негматовна дар мавзуи “Нақши 
ҷаҳонбинии илмӣ ва тафаккури техникй дар таҳкими пояҳои давлати 
дунявӣ дар Ҷумҳурии Тоҷикистон” барои дарёфти дараҷаи илмии 
номзади илмҳои фалсафа аз рӯи ихтисоси 09.00.11 -  Фалсафаи иҷтимоӣ 
дар кафедраи умумидонишгоҳии фарҳангшиносии М ДТ “Донишгоҳи 
давлатии Хуҷанд ба номи академик Бобоҷон Ғафуров” омода шудааст.

Унвонҷӯ Ғаниева Нисолатхон Негматовна соли 2017 факултети 
филологияи тоҷики М ДТ “ДДХ ба номи академик Бобоҷон Ғафуров” - 
ро аз рӯи ихтисоси филолог, омӯзгори фанни забон ва адабиёти тоҷик 
хатм карда, соли 2019 дар шуъбаи магистратураи факултети филологияи 
тоҷик, ихтисоси рӯзноманигории М ДТ “ДДХ ба номи академик Бобоҷон 
Ғафуров” таҳсили худро идома додааст.

Фаъолияти худро аз соли 2022 ба ҳайси ассистенти кафедраи 
умумидонишгоҳии фарҳангшиносии М ДТ “Донишгоҳи давлатии 
Хуҷанд ба номи академик Бобоҷон Ғафуров” оғоз намудааст.

Соли 2022 дар кафедраи мазкур ба ҳайси унвонҷӯ (фармоиши №304 
аз 12.06.2022) кабул гардидааст.

Мавзуи рисолаи номзадии Ғаниева Нисолатхон Негматовна дар 
ҷаласаи Ш урои олимони М ДТ “ДДХ ба номи академик Бобоҷон 
Ғафуров” аз 30.06.2022, протоколи №12 таҳти унвони “Нақши 
ҷаҳонбинии илмй ва тафаккури техникй дар таҳкими пояҳои давлати 
дунявй дар Ҷумҳурии Тоҷикистон” зери роҳбарии доктори илмҳои 
фалсафа, дотсент, мудири кафедраи таърихи фалсафа ва фалсафаи 
иҷтимоии Д М Т Амирхон Шоҳҳусайн Талбонӣ тасдиқ гардидааст.

Унвонҷӯ Ғаниева Н.Н. имтиҳонҳои номзадиро бомуваффақият 
супорида, шаҳодатнома оид ба супоридани имтиҳони номзадиро аз 
Донишгоҳи миллии Тоҷикистон (75) гирифтааст.

Роҳбари илмй: Амирхон Шоҳҳусайн Талбонй - доктори илмҳои 
фалсафа, дотсент, мудири кафедраи таърихи фалсафа ва фалсафаи



иҷтимоии факултети фалсафаи Донишгоҳи миллии Тоҷикистон 
мебошад.

Диссертатсияи Ғаниева Нисолатхон Негматовна дар мавзуи “Нақши 
ҷаҳонбинии илмй ва тафаккури техникӣ дар таҳкими пояҳои давлати 
дунявӣ дар Ҷумҳурии Тоҷикистон” дар кафедраи умумидонишгоҳии 
фарҳангшиносии М ДТ “Донишгоҳи давлатии Хуҷанд ба номи академик 
Бобоҷон Ғафуров” иҷро гардида, дар ҷаласаи якҷояи кафедраҳои 
умумидонишгоҳии фалсафа ва фарҳангшиносии ҳамин муассиса мавриди 
муҳокима қарор гирифта, хулосаи зерин қабул карда шуд:

Диссертатсияи Ғ аниева Нисолатхон Негматовна кори илмии 
анҷомёфта буда, дорои арзиш ва аҳамияти назариявию амалӣ ва 
навгонии илмй мебошад. Он мустақилона ва дар сатҳи зарурй иҷро 
гардидааст. Муаллиф тавонистааст, ки муҳиммияти таҳқиқи мавзуро дар 
замони муосир тавассути далелҳои муътамад исбот намояд. Унвонҷӯ ба 
маврид қайд менамояд, ки “Пас аз пошхӯрии Иттиҳоди Ш уравй ва аз 
миён рафтани идеологияи коммунистӣ Ҷумҳурии Тоҷикистон бунёди 
давлати дунявиро пеш гирифта, дар роҳи расидан ба ин ҳадаф як қатор 
тадбирҳоро амалӣ сохт, ки ба куллӣ ҷавобгӯи талаботи тамоми 
сокинони кишвар ва вазъи ҷомеаи муосир дар ҷумҳурӣ мебошанд. Бояд 
таъкид намуд, ки интихоби чунин характери давлатдорӣ интихоби илман 
асоснок аст, зеро давлати дунявӣ шакли олии таъмини озодии виҷдон 
барои ҳар як шаҳрванд буда, аксарияти кулли давлатҳои муосир бо 
ҳамин роҳ пеш мераванд. Аз ин рӯ, на танҳо интихоби шакли дунявияти 
давлат, балки мунтазам таҳким бахшидани пояҳои он вобаста ба 
дигаргуниҳое, ки дар ҷомеа ба вуқуъ мепайванданд, масъалаи мубрам 
буда, дар ш ароити Тоҷикистон тақозо карда мешавад, ки бо такя ба 
ҷаҳонбинии илмӣ ва тафаккури техникй дар роҳи рушди давлати дунявӣ 
мунтазам тадбирҳои зарурӣ андешида шаванд” .

М убрамияти масъалаи дар рисола мавриди баррасӣ қарор 
гирифтаро, инчунин, таъсири мутақобилаи дунявият, аз як ҷониб ва 
ақлгароию тафаккури техникӣ, аз ҷониби дигар, таъкид месозад, зеро 
маҳз дунявият инсон ва ҷомеаро ба омӯзиши илму техника ҳидоят 
месозад, рушди илм, техника ва технология бошад, дар навбати худ, 
пояҳои тафаккури дунявии ҳар як шахс ва ҷомеаро дар кул таҳким 
мебахшанд. Бо ҳамин сабаб, баррасии нақши ҷаҳонбинии илмӣ ва 
тафаккури техникӣ дар таҳкими пояҳои давлати дунявӣ дар Ҷумҳурии 
Тоҷикистон, ки ҳамчун ҳадафи давлатдорй қарор гирифтааст, барои 
ҷомеаи мо имрӯз аҳаммияти хосса пайдо намудааст.

Андешан дигари унвонҷӯ дар мавриди он, ки “дар шароити 
муосири ҷаҳонишавй танҳо бунёди давлати дунявй метавонад, ки



пешгӯишаванда будани рушди ҷомеаи точикистонӣ ва бақои онро дар 
ояндаи наздик ва дурнамои он таъмин созад. Аз ин рӯ, на ҷаҳонбинии 
динй, ки шахшудаю догматикӣ мебошад, балки маҳз ҷаҳонбинии илмӣ 
ва тафаккури техникӣ, ки бо рушди илму маърифат он ҳам рушд 
мекунад, барои таҳкими пояҳои давлати дунявӣ ва роҳҳои инкишофи 
минбаъдаи он мубрам боқӣ мемонад”, қобили дастгирӣ мебошад.

Дараҷаи омӯзиши мавзуъ низ дар сатҳи зарурӣ коркард шуда, 
сарчашма ва таҳқиқотҳои зиёд истифода гардидаанд. Ин амал боис 
гардидааст, ки муаллифи диссертатсия ҳам мубрамият ва ҳам 
таҳқиқталабии мавзуи кори илмии худро дуруст муайян намояд.

Асоси методологии таҳқиқоти диссертатсиониро методологияи 
байнифаннй, методҳои таърихй, диалектикй, муқоисавӣ ва методҳои 
дигари умумиилмй ва соҳавии фалсафй ва иҷтимой-фалсафй ташкил 
медиҳанд. Бо истифода аз усулҳои зикргардида диссертант тавонистааст, 
ки таҳлили мантиқй ва системавиро ба сомон расонида, ба ҳадафи 
гузоштаи худ ноил гардад. Ҳамин аст, ки дар диссертатсия навгониҳо ва 
нуктаҳои ба ҳимоя пешниҳодшаванда бо мавзуи таҳқиқ ва объекту 
предмет мувофиқати пурра доранд.

Аз муҳтавои диссертатсия бармеояд, ки муаллифи он дар раванди 
таҳқиқ иштироки бевосита дошта, саҳми арзандаи худро гузоштааст. 
Муайян намудани вазифаҳои таҳқиқ ва хулосаҳои пешниҳодшуда аз 
мустақилияти фикрӣ ва қобилияти эҷодии диссертант шаҳодат медиҳанд.

Диссертант дар раванди таҳқиқоти мавзуи таҳқиқш аванда паҳлуҳои 
мухталифи асосҳои назариявӣ ва амалии нақши ҷаҳонбинии илмӣ ва 
тафаккури техникӣ дар таҳкими пояҳои давлати дунявй дар Ҷумҳурии 
Тоҷикистонро мавриди таҳқиқ қарор дода, фаҳмиши нав ва тафсиру 
тавзеҳи муаллифии баъзе аз мафҳумҳои асосии ба мавзуъ дахлдоштаро 
пешниҳод намуда, дар интпшороти илмии худ онҳоро инъикос кардааст:

I. Мақолахои илмие, ки дар маҷаллаҳои тақризшавандаи Комиссияи 
олии аттестатсионии назди Президенти Ҷумҳурии Тоҷикистон чоп 
шудаанд:
1. Тафаккури техникӣ ва таъсири он ба рушди ҷомеа// Ахбори Институти 
фалсафа, сиёсатшиносӣ ва ҳуқуқи ба номи А. Баҳоваддинови АМ ИТ. -  
Душанбе, 2023. №4. - С. 73-80. (ҳаммуаллиф: Амирхон Ш .Т.)
2. Махсусиятҳои ғоявии давлати дунявй // Паёми Донишгоҳи миллии 
Тоҷикистон. -Душ анбе, 2024. №3. -С .127-132.
3. Вазъи ақлгарой дар миёни зиёиёни Тоҷикистон ва таъсири он ба 
дунявияти ҷомеа// Паёми Донишгоҳи миллии Тоҷикистон. -Душанбе, 
2024. № 6 -1 .-С.92-97.



II. Мақолаҳои илмие, ки дар маҷаллаҳои дигар чоп шудаанд:
4. Ақлгароӣ ва ақлоният ҳамчун методҳои маърифатй ва падидаҳои 
иҷтимой// М ачмуаи мақолаҳои конференсияи илмй-амалии 
байналмиллалй таҳти унвони “Худшиносии миллй дар раванди 
ҷаҳониш авй” бахшида ба 75-солагии ДМ Т. -  Душанбе, 3 октябри соли 
2023.-С.264-270.
5. Таносуби тафаккури техникй ва дунявият дар ҷомеаи Тоҷикистонй// 
М аводи конференсияи ҷумҳуриявии илмию назариявй таҳти унвони 
“М асъалаи мубрами фалсафаи муосир: мушкилот ва дурнамо”. 
Душанбе, 2024. - С .57-62.

6. Тафаккури техникй: моҳият, зуҳурот ва таъсири он ба ҷомеа//Маводи 
конференсияи байналмиллалии илмӣ-амалй дар мавзӯи “Масоили 
муҳими молия, баҳисобгирй, аудит ва илмҳои дақиқ дар шароити 
рақамикунонӣ” . - Душанбе, 2025.- С .410-415

Ҷанбаи назариявию амалй ва навоварии кор дар он зоҳир мегардад, 
ки дар он аз тарафи муаллиф кӯшиш карда шудааст, то нақши 
ҷаҳонбинии илмӣ ва тафаккури техникй дар таҳкими пояҳои давлати 
дунявй дар Ҷумҳурии Тоҷикистонро аз дидгоҳи илмӣ асоснок намояд. 
Навгониҳои диссертатсия иборатанд аз:

- кӯшиш ба харҷ дода шудааст, ки моҳияти ақлоният аз нигоҳи илми 
муосир на танҳо ҳамчун метод ва хусусияти маърифатии инсон, балки 
ҳамчун падидаи иҷтимой баррасй карда шуда, хусусиятҳои он ҳамчун 
марҳалаи умумифарҳангии рушди ҷомеа дар даврони муайян ва 
вазифаҳои иҷтимой-фарҳангии ақлоният равшан карда шаванд;

- моҳияти тафаккури техникй, тафаккури технологй, тафаккури 
муҳандисй ҳамчун яке аз роҳҳои асосии расидан ба ташаккули ҷомеаи 
пешрафтаи дунявй дар таносуб бо бунёди ҷомеаи техногенӣ кушода 
шудааст;

- таърифи мафҳуми давлати дунявй тавассути номбарсозии 
аломатҳо ва принсипҳои калидии он пешниҳод гардидааст;

- таҷрибаи Фаронса, Туркия ва собиқ Иттиҳоди Ш уравй хулоса ва 
унсурҳои барои ҷомеаи муосири тоҷикистонй муфиди он дар самти 
таҳкими пояҳои давлати дунявй равшан карда шудаанд;

- вазъи ақлгроӣ миёни табақаҳои гуногуни аҳолии Тоҷикистон 
равшан карда шуда, мушкилоти мавҷуда ва баъзе роҳҳои ҳалли онҳо 
тавассути иҷрои талаботи консепсия, стратегия, бариома ва санадҳои 
дигари давлатӣ, ратсионализатсияи маърифатноккунии динй ва амсоли 
он нишон дода шудааст;

- бо мақсади ба эътидол овардани таносуби тафаккури техникй ва 
дунявият дар ҷомеаи муосири тоҷик роҳандозии идомаи саноатикунонй,



шаҳришавии аҳолии кишвар, роҳу усулҳои рушди тафаккури техникӣ 
дар зинаҳои мухталифи таҳсилот пешниҳод гардидааст;

- дар шароити бунёди давлати дунявӣ дар ҷомеаи муосири 
Тоҷикистон, ки аксарияти аҳолии он диндор мебошанд, масъалаи 
болобарии накши давлат дар танзими корҳои динӣ ба миён гузошта 
шудааст.

Навгонии илмии таҳқиқоти диссертатсионй андешаҳои дар натиҷаи 
таҳқиқ ба дастовардаи унвонҷӯ буда, асоснок мебошанд.

Пешниҳоди муаллифи диссертатсия дар мавриди он, ки маълумоте, 
ки аз сарчашмаҳо, қонунгузорй, санадҳои меъёрии ҳуқуқй, таҳқиқоти 
илмй ва дигар манбаъҳо дар диссертатсия ҷамъоварй ва хулоса шудааст, 
метавонад барои баррасии минбаъдаи мавзуъ хизмат намояд, ки 
аҳаммияти назариявии таҳқиқотро нишон медиҳад.

Аҳаммияти амалии таҳқиқот бошад, дар он зуҳур мекунад, ки 
ниҳодҳои дахлдор метавонанд муқаррароти асосй ва хулосаҳои онро 
барои таҳкими давлати дунявй ва қабули санадҳои меъёрии ҳуқуқи 
дахлдор дар ин самт мавриди истифода қарор диҳанд. Дар асоси маводи 
диссертатсия китобҳои дарсй ва дастурҳои таълимй аз фанҳои фалсафаи 
иҷтимой ва диншиносй, курсҳои махсус оид ба ин фанҳо таҳия кардан 
имкон дорад.

Диссертатсяи Ғаниева Н.Н. дар мавзуи “Н ақш и ҷаҳонбинии илмй 
ва тафаккури техникй дар таҳкими пояҳои давлати дунявй дар Ҷумҳурии 
Тоҷикистон” кори анҷомёфтаи илмӣ буда, аз рӯи мазмуну мундариҷа бо 
ихтисоси 09.00.11 -  Фалсафаи иҷтимой пурра мувофиқат намуда, аз рӯи 
сохтори худ ба талаботи муқаррарнамудаи Комиссияи олии 
аттестатсионпи назди Президенти Ҷумҳурии Тоҷикистон доир ба 
диссертатсияҳои номзадй ҷавобгӯ мебошад.

Диссертатсияи Ғаниева Нисолатхон Негматовна дар мавзуи 
“Нақш и ҷаҳонбинии илмй ва тафаккури техникӣ дар таҳкими пояҳои 
давлати дунявй дар Ҷумҳурии Тоҷикистон” ҷиҳати дарёфти дараҷаи 
илмии номзади илмҳои фалсафа аз рӯйи ихтисоси 09.00.11 -  Фалсафаи 
иҷтимоӣ барои ҳимоя ба Ш урои диссертатсионии 6О.КОА-089 назди 
Институти фалсафа, сиёсатшиносй ва ҳуқуқи ба номи А. Баҳоваддинови 
АМ ИТ пешниҳод карда мешавад.

Хулоса дар ҷаласаи муштараки кафедраҳои умумидонишгоҳии 
фалсафа ва фарҳангшиносии М ДТ “Донишгоҳи давлатии Хуҷанд ба 
номи академик Бобоҷон Ғафуров” қабул карда шудааст. Протоколи №10 
аз 10-уми майи соли 2025.



Дар маҷлис ҳамагӣ 18 иафар иштирок доштанд, ки аз онҳо, 1 нафар 
роҳбари илмии унвонҷӯ, 3 нафар докторони илм, профессорон, (2 нафар 
аз Институти фалсафа, сиёсатшиносй ва ҳуқуқи ба номи А. 
Баҳоваддинови АМ ИТ), 7 нафар дотсентон, 3 нафар муаллимони калон 
ва 4 нафар муаллимон.

Н атиҷаи овоздиҳӣ: «ҷонибдор» - 18 нафар, «зид» - нест, «бетараф» -
нест.

Раисикунандаи маҷлис:
Мудири кафедраи умумидонишгоҳии 
фарҳангшиносӣ, н.и.фил., дотсент

Мудири кафедраи умумидонишгоҳии 
фалсафа, н.и.фалс., дотсент

Котиби маҷлис:
Номзади илмҳои фалсафа, дотсент

Имзои Комилова М .И., Ҳасанова З.А. ва 
Ишонова С.Р.
Сардори раёсати кадрҳеЭД^корҳо]
М ДТ “ДДХ ба номи а # |
Бобоҷон Ғафуров’

Ч]]_   , $ / /
Сурогаи муассиса:
735700, Ҷумҳурии Тоҷикистон^йГХуҷанд, 
гузаргоҳи М авлонбеков 1.Тел.: (+992 37) 6-

Комилова М.И.

Ҳасанова З.А.

Иш онова С.Р.

Сайдуллозода З.С.

75-18


